
Annotatsiya.

Maqolada O‘zbekistonda ota-onalar o‘rtasidagi «yuqori nizoli» ajrim
jarayonining voyaga yetmagan bolalarning ta’lim faoliyati hamda hissiy-xulg-atvor
holatiga ta’siri empirik jihatdan o‘rganiladi. Kesishma miqdoriy tadqiqot dizayni
doirasida shahar va qishloq hududlarida ajrim bosqichida bo‘lgan yoki yaqinda
ajrashgan 250 nafar ota-ona (N = 250) o‘rtasida so‘rovnoma o‘tkazildi. Chastota va
kross-tabulyar tahlil natijalariga ko‘ra, oilalarning 78,4% ida nizo darajasi «yuqori» yoki
«juda yuqori» deb baholangan. Respondentlarning 86,4% i farzandining o‘qishida
pasayish kuzatilganini (43,2% — sezilarli salbiy ta’sir, 43,2% — gisman ta’sir), 56,4% i
esa xulg-atvor va hissiy holatda sezilarli o‘zgarishlar yuz berganini qayd etgan. Nizo
darajasi ortgan sari bolalarda sezilarli xulq-atvor og‘ishlari ulushi ortib boradi, ta’limga
salbiy ta’sir esa yuqori nizoli guruhlarda 80-90% ga yetadi. Natijalar oila tizimlari,
kognitiv-kontekstual va emotsional xavfsizlik nazariyalari asosida talgin qilinib, amaliy
tavsiyalar beriladi.

Kalit so‘zlar: yuqori nizoli ajrim, bolalar sotsializatsiyasi, ta’'lim regressiyasi,
xulg-atvor og'ishlari, oila tizimlari nazariyasi, emotsional xavfsizlik, O‘zbekiston.

Abstract.

This article presents an empirical investigation of the impact of high-conflict
parental divorce on the academic performance, emotional well-being, and behavioral
functioning of minor children in Uzbekistan. A cross-sectional quantitative research
design was employed, involving a survey of 250 parents (N = 250) from urban and rural
areas who were either undergoing divorce proceedings or had recently divorced.
According to the results of frequency and cross-tabulation analyses, the level of conflict
was rated as “high” or “very high” in 78.4% of families. Furthermore, 86.4% of
respondents reported a decline in their children's academic performance (43.2%
indicated a significant negative impact, while 43.2% reported a partial impact), and
56.4% noted substantial changes in their children's behavior and emotional well-being.
As the level of parental conflict increases, the proportion of children exhibiting significant
behavioral problems also rises, while the negative impact on education reaches 80-90%
in high-conflict groups. The findings are interpreted through the theoretical frameworks
of family systems theory, cognitive-contextual theory, and emotional security theory, and
practical recommendations are provided.

Keywords: high-conflict divorce, child socialization, academic decline, behavioral
problems, family systems theory, emotional security, Uzbekistan.

Kirish. Oila instituti har qanday jamiyatning bazaviy demografik va sotsiomadaniy negizi hisoblanadi. Biroq
O‘zbekistonda tarixan shakllangan kengaytirilgan patriarxal oila modeli urbanizatsiya, iqtisodiy munosabatlarning
erkinlashuvi va shaxsning individuallashuvi ta’sirida chuqur transformatsiyaga uchramoqda. Ajrim bugun keng tarqalgan
ijtimoiy reallikka aylandi: so‘nggi hisobotlarga ko‘ra, yillik ajrimlar soni barqaror o‘sib bormoqda [1]. Markaziy Osiyoda
oila ikki shaxsning ittifogigina emas, balki keng qamrovli igtisodiy va ijtimoiy xavfsizlik tarmog‘i ekanini hisobga olsak
[2], uning parchalanishi, eng avvalo, birlamchi sotsializatsiya bosqichidagi bolalarga og'ir ta’sir ko‘rsatadi.

Tadqiqot maqsadi - yuqori nizoli ajrim jarayonida ota-onalar o‘rtasidagi nizo darajasi bilan bolaning ta’lim
faoliyati hamda hissiy-xulg-atvor holati o‘rtasidagi bog‘liglikni empirik ma’lumotlar asosida aniglash. Tadqiqotda
quyidagi gipotezalar ilgari surildi:

- H1a: oiladagi nizo darajasi ortgan sari bolaning o‘quv faoliyatidagi kognitiv pasayish (akademik o‘zlashtirishning
pasayishi) kuchayadj;

- H1b: oiladagi nizo darajasi ortgan sari bolada hissiy va xulg-atvor og'ishlari (agressiya, yopiqlik, jamiyatdan
uzoqlashish) ulushi ortadi.

MAVZUGA OID ADABIYOTLAR TAHLILI

Jahon adabiyotida ajrimning bolalarga ta’siri keng o‘rganilgan. P. Amato o‘z meta-tahlillarida ajrashgan oilalar
farzandlari to‘liq oilalardagi tengdoshlariga nisbatan akademik o‘zlashtirish, hissiy barqarorlik va ijtimoiy moslashuv
jihatidan ortda qolishini ko‘rsatgan [3, 4]. ]. Kelly va R. Emery esa asosiy psixologik travmani ajrimning huqugqiy fakti
emas, balki unga hamroh bo‘luvchi uzoq muddatli «yuqori nizoli» (high-conflict) muhit keltirib chigarishini asoslagan [5,
6].

Tadqiqotning nazariy asosini M. Bowenning «Oila tizimlari nazariyasi» tashkil etadi: oila yaxlit emotsional tizim
bo‘lib, ota-ona munosabatlaridagi deformatsiya muqarrar ravishda eng himoyasiz a’zo - bolaga ta’sir ko‘rsatadi [7]. S.
Minuchin ajrim jarayonida ierarxik chegaralarning buzilishi va bolaning konfliktga tortilishini (enmeshment) tavsiflaydi
[8]. Bolaning rivojlanishi mikrotizim (oila) va makrotizim (jamiyat) o‘zaro ta’siriga bog‘liq [9], ota-onaning shaxsiy
ziddiyatlari esa ularning tarbiyaviy funksiyasini izdan chiqaradi [10].

Empirik tadqiqotlar bu mexanizmlarni tasdiqlaydi. ]. Wallersteinning 25 yillik longityud kuzatuvida shiddatli
kelishmovchiliklar qurboni bo‘lgan bolalardagi emotsional og‘ishlar ularning katta yoshdagi hayotiga ham ta’sir
ko‘rsatishi aniglangan [11]. E. Hetherington va F. Furstenberg ajrim jarayonidagi bolalarda depressiya, o‘zini yakkalash
va agressiya ehtimoli yuqoriligini ko‘rsatgan [12, 13], D. Potter va Y. Sun esa surunkali stress bolalarning maktabdagi
akademik ko‘rsatkichlarini keskin pasaytirishini aniglagan [14, 15]. ]. Grych va F. Finchamning «kognitiv-kontekstual
modelirga ko‘ra, ota-onalar nizosini kuzatgan bolada kognitiv dissonans va aybdorlik hissi shakllanadi [16]. E.
Cummingsning «emotsional xavfsizlik nazariyasi» esa nizo eskalatsiyasi bolaning atrof-muhitga bo‘lgan bazaviy
ishonchini yemirishini ta’kidlaydi [17].

O‘smirlarning «ota-onalar o‘rtasida gisqichda qolish» (feeling caught) holati [18] va bu stressning psixosomatik
oqibatlari [19, 20, 21] ham yoritilgan. Biroq G‘arb tadqgiqotlari xulosalarini O‘zbekiston sharoitiga to‘g‘ridan-to‘g'ri
ko‘chirib bo‘lmaydi. R. Ubaydullayeva oila shaxs barqarorligining asosiy tayanchi ekanini va uning yemirilishi kuchli
ijtimoiy stigmani keltirib chiqgarishini ko‘rsatgan [22], F. Akramova esa ota-onalar ajrimining o‘zbek mentalitetidagi og‘ir
emotsional oqibatlarini qayd etgan [23]. Respublikada ajrim asosan yuridik-iqtisodiy doirada ko‘rib chigilmoqda, yuqori
nizoli ajrimlarning bolalar ta’limi va xulq-atvoriga ta’siri esa maxsus empirik tadqiqot obyekti sifatida yetarlicha
yoritilmagan.

MATERIALLAR VA METODLAR

Tadqiqotda kesishma miqdoriy (cross-sectional quantitative) dizayn qo‘llanildi. Bosh to‘plamni nikohni bekor
qilish uchun sudga murojaat gilgan yoki so‘nggi bir yil ichida ajrashgan ota-onalar tashkil etdi. Inklyuziv mezon sifatida
respondentning kamida bitta voyaga yetmagan (0-18 yosh) farzandi bo‘lishi belgilandi. Tanlanma magqgsadli (purposive)
va hududiy-kvota usullari asosida shakllantirildi. Yopiq guruhga chiqish qiyinligi sababli gisman «qor to‘pi» (snowball)
texnikasidan foydalanildi. To‘liq to‘ldirilmagan anketalar chiqarib tashlangach, yakuniy tanlanma N = 250 nafarni tashkil
etdi (95 foizlik ishonch oralig‘ida xatolik marjasi taxminan +6 foiz).

TAHLIL VA NATIJALAR

Respondentlarning 54,4 foizi ayollar (n = 136), 45,6 foizi erkaklar (n = 114). Eng katta yosh guruhini 31-40
yoshlilar (48,0%, n = 120) tashkil etadi. Keyingi o‘rinlarda 20-30 yoshlilar (33,2%, n = 83), 41-50 yoshlilar (15,2%, n =
38) va 51 yoshdan kattalar (3,6%, n = 9) turadi. Respondentlarning 61,2 foizi shahar, 38,8 foizi esa qishloq hududlarida
yashaydi (1- va 2-rasmlar).

Birlamchi ma’lumotlar «Family Environment Scale» (FES) va «Child Behavior Checklist» (CBCL) standartlariga
moslashtirilgan hamda mahalliy mentalitet hisobga olingan mualliflik anketasi orqali yig‘ildi. Ushbu maqolada anketaning
quyidagi bloklaridan foydalanildi:

- Jjtimoiy-demografik blok (S1-S8): jins, yosh, hudud, ajrim bosgqichi (S5), farzandlar soni va yoshi (S6-S7), bola
kim bilan yashashi (S8);

- Mustaqil o‘zgaruvchi - nizo darajasi (S9): «Oiladagi nizolar darajasini qanday baholaysiz?» savoli 5 darajali
ordinal Likert shkalasi (deyarli yo‘q, past, o‘rtacha, yuqori, juda yuqori) asosida o‘lchandi; yordamchi omil sifatida
bolaning nizoga guvoh bo‘lgani (S10) qayd etildi;

- Tobe o‘zgaruvchilar: ajrimning o‘qishga ta’siri (S17: umuman ta’sir ko‘rsatmadi / deyarli ta’sir ko‘rsatmadi /
gisman / sezilarli salbiy), xulg-atvor yoki hissiy holatdagi o‘zgarishlar (S13: o‘zgarish bo‘lmadi / juda kam / qisman /
sezilarli), tengdoshlar bilan munosabat (S18) va muammolari haqida erkin gaplasha olish (S21).

Ma’lumotlar kodlanib, Python (Pandas, Seaborn) va SPSS yordamida tahlil qgilindi. Birinchi bosqichda chastota va
foiz ko‘rsatkichlari hisoblandi. Ikkinchi bosqichda S9 o‘zgaruvchisi qatorlarga, S17 va S13 o‘zgaruvchilari esa ustunlarga
joylashtirilib, qatorlar bo‘yicha normallashtirilgan kross-tabulyatsiya (normalize='index') o‘tkazildi. Bu har bir nizo
darajasidagi oilalar ichida tobe o‘zgaruvchilar tagsimotini alohida solishtirish imkonini berdi. Ushbu magqola
institutsional qo‘llab-quvvatlash masalalari alohida ko‘rib chiqgiladigan kengroq tadqiqot loyihasining ma’lumotlar
bazasiga asoslanadi.

Deskriptiv tahlil ajrim jarayonidagi oilalarning mutlaq aksariyatida munosabatlar kritik adovat darajasiga
yetganini ko‘rsatdi (1-jadval). Jami 78,4 foiz holatda kelishmovchilik shiddatli, ochiq adovat va surunkali stress fonida
kechmoqda, past yoki deyarli nizosiz ajrimlar esa atigi 6,0 foizni tashkil etadi.

1-jadval. Oiladagi nizo darajasi (59), N=250

Nizo darajasi n %
Juda yuqori 91 36.4
Yuqori 105 42.0
O‘rtacha 39 15.6
Past yoki deyarli yo‘q 15 6.0
Yugqori va juda yuqori (jami) 196 78.4

Bunday muhitda bolaning yashash joyi ham sotsializatsiyani belgilovchi omil hisoblanadi. S8 o‘zgaruvchisiga ko‘ra,
farzandlarning 75.2% i ona qaramog‘ida qolmoqda (2-jadval). Bolaning birdaniga to‘ligsiz oila (single-parent household)

modeliga o‘tishi uning ijtimoiy himoyasini susaytiradi va ziddiyatli o‘tish davrini boshlab beradi.
2-jadval. Ajrim jarayonida bola kim bilan yashaydi (S8), N=250

Yashash holati n %
Ona bilan 188 75.2
Ota bilan 26 10.4
Ikkala ota-onada navbatma-navbat 20 8.0
Bobo-buvi yoki boshqa garindoshlar bilan 12 4.8
Boshga / ko‘rsatilmagan 4 1.6

Umumiy tanlanmada respondentlarning 86.4% i bolaning maktab yoki bog‘chadagi o‘zlashtirishida pasayish yuz
berganini qayd etgan; faqat 13.6% holatda akademik ko‘rsatkichlarda jiddiy o‘zgarish kuzatilmagan (3-jadval).
3-jadval. Ajrim jarayonining bola o‘qishiga ta’siri (S17), N=250

Ta’sir darajasi n %

Sezilarli salbiy 108 43.2
Qisman ta’sir 108 43.2
Deyarli yoki umuman ta’sir ko‘rsatmadi 34 13.6
Salbiy ta’sir (jami) 216 86.4

Nizo darajasi bo‘yicha kross-tabulyatsiya natijalari 3-rasmda Kkeltirilgan. «Yuqori» nizoli oilalarda salbiy ta’sir
(gisman va sezilarli) ulushi qariyb 90 foizni tashkil etadi, «sezilarli salbiy» ta’sir esa aynan shu guruhda eng yuqori
giymatga (taxminan 48 foiz) yetadi. «Juda yuqori» nizoli oilalarda salbiy ta’sir taxminan 81 foizni tashkil etib, unda
«gisman ta’sir» (taxminan 45 foiz) ustunlik giladi. Nizo darajasi past va o‘rtacha bo‘lgan guruhlarda ham salbiy ta’sir
yugqori bo‘lsa-da, bu guruhlar nisbatan kichik (jami n = 54) bo‘lgani sababli ulardagi foizlarni ehtiyotkorlik bilan talqin
qilish lozim.

J. Grych va F. Finchamning kognitiv-kontekstual modeli nuqtayi nazaridan bu natijani quyidagicha izohlash
mumkin: uydagi surunkali janjal va beqarorlik bolaning kognitiv resurslarini (diqqat, xotira, mantiqiy fikrlash) sarflaydi
[16]. Bola intellektual energiyasini darslarni o‘zlashtirishga emas, balki oiladagi xavfli muhitni kuzatish, navbatdagi
janjalni oldindan sezish va o‘zini himoya qilishga sarflaydi. Oqibatda bola maktab hayotiga qiziqishini yo‘qotadi, uy
vazifalarini bajarmaydi, o‘qituvchilar bilan muloqotdan qochadi. Shunday qilib, empirik ma’lumotlar Hla gipotezasini
asosan tasdiqlaydi: yuqori nizoli guruhlarda ta’limga salbiy ta’sir ulushi juda yuqori, ammo bog‘liglik qat’iy chiziqli
xususiyatga ega emas.

Talmga tarsn

Juda yuqori

W oo G sy e satmaddi

Yugor

O'nacha

Qiladagl nizo carajnsi

Past

Deyarl yo'q

0 0 40 G0 80 100

3-rasm. Oiladagi nizo darajasining bolaning ta’limiga ta’siri (S9 x S17, qator bo‘yicha %)

S13 o‘zgaruvchisi bo‘yicha natijalar o‘ta xavotirli tendensiyani ko‘rsatdi: bolalarning 56.4% ida xulq-atvor sezilarli
darajada o‘zgargan (agressiya, asabiylik, yopiqlik), 29.6% ida qisman o‘zgarishlar kuzatilgan va faqat 14.0% ida
barqarorlik saqlanib qolgan (4-jadval).

4-jadval. Bolaning xulqg-atvori yoki hissiy holatidagi o‘zgarishlar (S13), N=250

O‘zgarish darajasi n %

Sezilarli darajada 141 56.4
Qisman 74 29.6
Juda kam yoki o‘zgarish bo‘lmadi 35 14.0

Kross-tabulyatsiya (4-rasm) nizo darajasi bilan xulg-atvor og‘ishlari o‘rtasida aniq musbat yo‘nalishdagi

bog'liglikni ko‘rsatadi. «Sezilarli darajada» o‘zgarishlar ulushi past nizoli guruhlarda taxminan 40% bo‘lsa, o‘rtacha va
yuqori nizoli guruhlarda 53-54% ga, «juda yuqori» nizoli oilalarda esa taxminan 64% ga yetadi. Aksincha, «o‘zgarish
bo‘lmadi» va «juda kam» javoblari ulushi nizo ortishi bilan kamayib boradi.

4-rasm. Nizo darajasi va boladagi xulg-atvor o‘zgarishlari (S9 x S13, qator bo‘yicha %)

E. Cummingsning emotsional xavfsizlik nazariyasiga ko‘ra, oiladagi shiddatli adovat bolada ikki asosiy reaksiyani
keltirib chigaradi [17]. Birinchisi - eksternalizatsiya: agressivlashuv, tengdoshlar bilan urishish, itoatsizlik. S18
o‘zgaruvchisi bo‘yicha ko‘pchilik ota-onalar bolaning do‘stlaridan uzoglashgani yoki asabiy bo‘lib qolganini ta’kidlagan.
Ikkinchisi - internalizatsiya: depressiya, o‘zini yakkalash, aybdorlik hissi va psixosomatik holatlar. S21 savoliga
(«Muammolari haqida erkin suhbatlasha oladimi?») javoban aksariyat respondentlar bolaning odamovi bo‘lib qolganini
bildirgan. Shu tariga H1b gipotezasi tasdiglandi.

MUHOKAMA

Natijalar jahon tadqgiqotlarida qayd etilgan qonuniyatni [3, 5, 11] O‘zbekiston sharoitida tasdiglaydi, biroq uning
ko‘lami ancha kattaroq: oilalarning 78,4 foizida kritik darajadagi nizo, 86,4 foiz holatda ta’limga salbiy ta’sir va 56,4 foiz
holatda sezilarli xulg-atvor og'ishlari kuzatilgani ajrim bu yerda asosan murosali muzokaralar emas, balki chuqur konflikt
orqali kechishini ko‘rsatadi.

M. Bowen nazariyasiga ko‘ra, er-xotin ziddiyati «uchburchaklashuv» (triangulation) jarayonini keltirib chiqaradi:
ikki tomon emotsional yukni yengillashtirish uchun eng ojiz uchinchi tomon - bolani nizo markaziga tortadi [7]. G‘arb
jamiyatlarida ajrim ko‘proq shaxsiy chegaralar doirasidagi huquqiy tanlov sifatida gabul qilinsa, O‘zbekistondagi
sotsiomadaniy kollektivizm nizoni er-xotin doirasida cheklashga imkon bermaydi: unga kengaytirilgan oila a’zolari ham
jalb qgilinadi [2, 22]. Natijada bola ikkala tomon uchun «psixologik qurol»ga aylanadi (enmeshment) [8]: u onasiga
sadoqatini isbotlash uchun otasidan yoki aksincha, otasiga sadoqatini isbotlash uchun onasidan uzoqlashishga majbur
bo‘ladi. Bunday kognitiv dissonans [16] maktab yoshidagi bolaning mantiqiy fikrlash qobiliyatiga salbiy ta’sir ko‘rsatadi
va uning energiyasi «omon qolish»ga sarflanadi.

Ta’limga ta’sirning nizo darajasi bilan qat’iy chiziqli bog‘lanmagani ham e’tiborga molik. Nizo darajasi past bo‘lgan
guruhlarda ham salbiy ta’sirning yuqoriligi ajrim faktining o‘zi mustaqil stress omili ekanini ko‘rsatadi [3, 24], yuqori
darajadagi nizo esa uni kuchaytiradi. Xulg-atvor og‘ishlarida esa nizo darajasi bilan bog‘liglik aniqroq namoyon bo‘ldi. Bu
Kelly va Emery xulosalariga [5, 6] mos keladi: bolaning emotsional holati uchun ajrimning o‘zidan ko‘ra nizo intensivligi
hal qiluvchi ahamiyatga ega. Bolalikdagi emotsional travma katta yoshdagi hayotga ham ta’sir ko‘rsatib [11], kelgusida
o‘smirlar huqugbuzarligi va ajrimlarning avloddan-avlodga o‘tishi (intergenerational transmission of divorce) ehtimolini
oshiradi [12, 21].

XULOSA VA TAKLIFLAR

Tadqgiqot O‘zbekistonda yuqori nizoli ajrimlar voyaga yetmagan bolalarning ta’lim olishi va hissiy rivojlanishi
uchun jiddiy xavf omili ekanini empirik jihatdan ko‘rsatdi. Ajrim jarayonidagi oilalarning 78,4 foizida nizo kritik darajada
bo‘lgan; 86,4 foiz holatda bolaning o‘qishi pasaygan, 56,4 foiz holatda esa agressiya, depressiya yoki yopiqlik kabi sezilarli
xulg-atvor og‘ishlari yuzaga kelgan. Xulg-atvor og‘ishlari nizo darajasi bilan musbat bog‘liq (H1b tasdiglandi), ta'limga
salbiy ta’sir esa yuqori nizoli guruhlarda 80-90 foizga yetadi (H1a asosan tasdiqlandi).

Natijalardan kelib chiqib, quyidagilar tavsiya etiladi:

1. Maktab va ijtimoiy xizmatlar o‘rtasida «Qizil chizig» protokolini joriy etish - o‘qituvchilar va maktab psixologlari
boladagi dastlabki kognitiv va hissiy og‘ishlarni birinchi bo‘lib aniqglab, ijtimoiy xizmatlarga yo‘naltiruvchi «filtr»ga
aylanishi.

2. Ota-onasi ajrashayotgan bolalar bilan ishlash, xususan, kognitiv dissonansni yumshatish bo‘yicha maktab
psixologlari uchun maxsus metodik qo‘llanmalar ishlab chigish.

3. Ajrim jarayonidagi ota-onalarga «birgalikdagi ota-onalik» (co-parenting) bo‘yicha psixologik tayyorgarlik

kurslarini taklif etish.
Kelgusida longityud va gender jihatidan giyosiy tadqiqotlar o‘tkazish maqsadga muvofiq.

